
646 തലശ്ശേരി രേഖകൾ

മങ്ങലൊരത്ത കിരിസ്തൊവര പ്രജകളഎല്ലാവരും കൂടി എഴുതിയ അരിജി, എന്നാൽ
 മുൻമ്പെ ഞാങ്ങളെ പൂർവ്വന്മാര ആദിയായി ഈ രാജ്യത്തെ പ്രജകളായിരിക്കുമ്പൊൾ
ചിത്രഭാനു സംവത്സരത്തിങ്കൽ നവാബു ഹൈദരലിഖാൻ ഭാദ്ര അവര ഇക്കെരി
 സമസ്ഥാനത്തെക്ക വന്ന ഈ മങ്ങലൊരം വരെക്ക രാജ്യങ്ങൾ ഒക്കെയും തന്റെ
 സ്വാധീനമാക്കിയാരെ, അവരെ കൊലപ്രകാരം റൈയിത്തറായി പാർക്കുകെയും ചെയ്തു.
 ആയതിന്റെശെഷം സർവ്വജിത സംവത്സരത്തിൽ ബഹുമാനപ്പെട്ട ഇങ്കിരിയസ്സ
 കൊംപിഞ്ഞി സർക്കാരിൽ നിന്ന എതാൻ പാളിയം വന്ന കൊടിയാലത്തകൊട്ടയും
 പിടിച്ചതുകൊണ്ട അന്ന വന്നെ എജമാനന്മാരെ കല്പന അനുസരിച്ചി ഞാങ്ങളെ
പൂർവ്വന്മാരായ വൈത്തര എതാൻ കുടുന്ന ചാക്കരി പണി എടുക്കുകെയും ചെയ്തു.
 അതിന്റെ ശെഷം മെൽപറെഞ്ഞ നബാവു അവറ വന്ന കൊട്ടയും ഒഴിപ്പിച്ചു ഞാങ്ങളെ
 വംശത്തൊട വളരെ ദ്വെഷമായിട്ട തടവിൽ ഇട്ട. എല്ലാവരെയും തുക്കുന്ന എന്ന
 ഭയപ്പെടുത്തിച്ചു വളര നിർബ്ബന്ധിച്ചാരെ രാജ്യത്തെക്ക വന്ന വെലവാൻ രാജാവ എന്ന
ഭാവിച്ചി നടന്നതല്ലാതെ വെറെ ഒരു ദ്രൊഹം ഞാങ്ങൾ കാണിച്ചതുമില്ലാ എന്ന ഞാങ്ങളെ
 പൂർവ്വന്മാര അറിയിച്ചാരെ മെൽപ്പെട്ട ഇന്നെഇന്നെ പ്രകാരം നടക്കെണമെന്ന ഞാങ്ങളെ
 പൂർവ്വന്മാരൊടും ഗുരുക്കളൊടുംകൂടി മെൽപ്പറഞ്ഞ നബാവു അവറ മുപ്പുൾക്ക എഴുതി
 വാങ്ങിയതിന്റെ വിവരം. എനി മെല്പട്ട എതൊരു ബലവാൻ എങ്കിലും പാളിയം
 കൊണ്ടുവന്ന മങ്ങലൊരം തന്റെ സ്വാധീനം ആക്കിയാൽ ഞാങ്ങൾ എല്ലാവരും
 കുഞ്ഞനും കുട്ടിയൊടുകുട ചൊരം കയറി മീത്തൽ വരണമെന്നും ഇക്കെരി സമസ്ഥാനം
 ആരെ സ്വാധീനമെന്നുവെച്ചാൽ അവന്റെ പ്രജകളായി അവന്റെ കല്പന അനുസരിച്ചി
 നടക്കണമെന്നു എഴുതിച്ചി വാങ്ങുകയും ചെയ്തു. അതിന്റെശെഷം ശൊഭകൃതു
 സംവത്സരത്തിൽ ബഹുമാനപ്പെട്ട കൊംപിഞ്ഞി സർക്കാരിലെ പാളിയംകൊണ്ട
 മഹാരാജശ്രീ ജനറാൾ മത്തിസ്സ സായ്പു അവർകൾ ഹൊന്നാവരത്ത വന്ന പാളിയം
 എറങ്ങി അവിടനിന്ന വിളിത്തുരച്ചെന്ന കൊട്ടയും പിടിച്ച മങ്ങലൊരത്ത വരുമ്പൊൾ ആ
 പാളിയത്തിലെ എജമാനന്മാരകല്പിക്കുംപൊലെ പാളിയത്തിലെക്ക വെണ്ടുന്ന എതാൻ
 രസ്തുക്കൾ വരുത്തിച്ചുകൊടുത്ത ഞാങ്ങളെ പൂർവ്വന്മാര താന്താന്റെ വീടുകളിൽ സുഖെന
 ഇരിക്കുമ്പൊൾ ഠീപ്പു സുൽത്താൻ അവന്റെ പാളിയം കൊണ്ടുവന്ന യുദ്ധം ചെയ്ത കൊട്ട
 കിട്ടായ്കകൊണ്ട ഞാങ്ങളെ ജാതിക്കാരെ കൊംപിഞ്ഞി സർക്കാർ പാളിയത്തിന
 രസ്തുക്കൾ ആതി ആയിട്ട സഹായിച്ചവര എന്നും ഈ കിരിനൊവര തന്റെ രാജ്യത്തിൽ
 ഇങ്കിരിയസ്സ കൊംപിഞ്ഞി അവന്റെ കല്പന ആയി വരണമെന്ന അപെക്ഷിക്കുന്നവര
 എന്നും കുറ്റമാക്കി തീർത്തു കുറ്റമൊക്കയും കാണിച്ചവര ഞാങ്ങൾ കിരിസ്തവന്മാര
 തന്നെ എന്നും വെലത്താലെ ഒന്ന എഴുതി ഈക്കുറ്റത്തിന സുൽത്താൻ അവറ
 കല്പിക്കുന്ന ശിക്ഷ അനുഭവിക്കുന്നവര എന്ന വലത്താലെ എഴുതിച്ചി അടിച്ചു
 നിർബന്ധിച്ചി ബലത്താലെ കയ്യൊപ്പ ഇടീക്കെയും ചെയ്തു. അതിന്റെശെഷം ഈ
 കിരിസ്തവരെ വംശം ചൊരത്തിന്റെ താഴ സമുദ്രവീതി രാജ്യങ്ങളിൽ വെക്കയില്ലാ എന്നും
 1. ഒരു ദിവസം തന്നെ ഗൊവക്ക ഇപ്പറം തന്റെ രാജ്യത്തെ അതിര മുതൽ കൊടിയാളം വരെ
 ക്ക 70,000 ത്തിച്ചില്ലാനം കുഞ്ഞനും കുട്ടികളെയും പിടിച്ച തടവിൽ ഇട്ട ശിരങ്കപട്ടണ
 ത്തെക്ക അയക്കെയും ചെയ്തു. ഞാങ്ങൾക്ക ഉള്ള 23 ഇഗജ്ജികളും പൊളിപ്പിച്ച
 സറക്കാരിൽ എടുത്ത. ആയതിൽ ഇരിക്കുന്ന ഭണ്ണാരങ്ങൾ തന്റെ തൊശഖാനയിൽ
 ആക്കി ഞാങ്ങളെ വസ്തുവഹ ഒക്കെയും കവർന്ന എടുക്കുകെയും ചെയ്തു. എതാനും
 സറക്കാരിൽ എടുത്ത ശെഷം ഭൂമി നെലങ്ങൾ പറമ്പുകളും വീടുകളും കന്നുകാലികളും
 ഒക്കെയും അന്നന്ന ഇരിക്കുന്ന മനസ്സുണ്ടാക്കി ശെഷം ഉള്ള പ്രജകൾ
 അനുഭവിച്ചികൊണ്ടിരിക്കുന്നു. പട്ടണത്ത കൊടുത്തയച്ച ജനങ്ങളിൽ വളര ആള മരിച്ചു
 പൊകയും ചെയ്തു. ശെഷിച്ചവര ഒക്കെയും സർവ്വെശ്വരസ്വാമി അവന്റെ കടാക്ഷംകൊണ്ട
 ബഹുമാനപ്പെട്ട ഇങ്കിരിയസ്സ കൊംപിഞ്ഞി സറക്കാരിലെ പാളിയം വന്ന ഈ ഠീപ്പു

